
Azərbaycan Respublikasının Milli Depozit Mərkəzi tərəfindən 

investisiya qiymətli kağızları üzrə depozitar və reyestrsaxlayıcı xidmətlərin 

göstərilməsi barədə 

M Ü Q A V İ L Ə №  

 

Bakı şəhəri               “__” ______ 202  -ci il 

           

Bir tərəfdən Azərbaycan Respublikasının qüvvədə olan qanunvericiliyi və öz 

Nizamnaməsi əsasında fəaliyyət göstərən Azərbaycan Respublikasının Milli Depozit 

Mərkəzi (bundan sonra - MDM) ________________________  şəxsində və digər tərəfdən öz 

Nizamnaməsi əsasında fəaliyyət göstərən “____________” (bundan sonra - Emitent) 

_________________________ şəxsində (MDM və Emitent birlikdə bundan sonra - Tərəflər) 

aşağıdakılar haqqında Müqavilə (bundan sonra - Müqavilə) bağladılar. 

 

1. Müqavilənin predmeti 

Müqavilə üzrə MDM Emitentin tapşırığı əsasında “Qiymətli kağızlar bazarı haqqında“ 

Azərbaycan Respublikasının Qanunu, “Milli Depozit Mərkəzinin xidmət haqları” (bundan sonra 

– Tariflər) və MDM-in daxili qaydalarının tələblərinə uyğun olaraq emitentin emissiya etdiyi 

qiymətli kağızların saxlanılmasını, uçotunu və qiymətli kağız mülkiyyətçilərinin reyestrinin 

aparılmasını təmin edir. 

 

2.  Tərəflərin vəzifələri 

 

2.1. Emitentin  vəzifələri: 

2.1.1. Müqavilədə qeyd olunan xidmətlərin göstərilməsi üçün MDM-in daxili qaydalarına 

əsasən tələb olunan sənədləri MDM-ə təqdim edir; 

2.1.2. MDM tərəfindən Müqavilədə qeyd olunan xidmətlərin göstərilməsinə görə xidmət 

haqqını Tariflərə müvafiq olaraq bu müqavilənin 4-cü bəndində göstərilmiş qaydada və 

müddətdə ödəyir; 

2.1.3. Özünün təsis sənədlərində, ünvanında, anket məlumatlarında və emissiya etdiyi 

qiymətli kağızların parametrlərində dəyişikliklər baş verdikdə müvafiq məlumatları, sənədləri 

dərhal MDM-ə təqdim edir. 

 

2.2. MDM-in vəzifələri: 

2.2.1. Emitentin qiymətli kağızlarının saxlanması və uçotunun aparılmasını təmin edir; 

2.2.2. Qiymətli kağız mülkiyyətçilərinin hesablarının uçotunun aparılmasını təmin edir; 

2.2.3. Qiymətli kağızlar və onların mülkiyyətçilərinin hesabları üzrə elektron sistemin təşkilini 

və aparılmasını təmin edir; 

2.2.4. Qiymətli kağız mülkiyyətçilərinin reyestrinin aparılmasını təmin edir; 

2.2.5. Emitentin səlahiyyətli nümayəndəsinin rəsmi müraciəti əsasında qiymətli kağız 

mülkiyyətçilərinin reyestrini  təqdim edir; 

2.2.6. Nominal saxlayıcıların hesablarının uçotunun aparılması təmin edir; 

2.2.7. Qiymətli kağızların öhdəliklərlə yüklənməsinin qeydiyyatını aparır və emitentin 

müraciəti əsasında buraxdığı qiymətli kağızların yüklü olub-olmaması barədə məlumatı 

təqdim edir; 

2.2.8. Tariflərdə baş vermiş dəyişikliklərlə əlaqədar MDM-in rəsmi internet səhifəsində 

məlumat yerləşdirməklə Emitenti məlumatlandırır;  

2.2.9. Emitentin təşkilati-hüquqi formasında və qiymətli kağızların parametrlərində baş vermiş 

dəyişiklikləri və ya  dövriyyədən çıxarılması üzrə  müraciətini  MDM-in daxili qaydalarına uyğun 

təmin edir; 

2.2.10. Emitentə və qiymətli kağız mülkiyyətçilərinə onların müraciətləri əsasında Tariflərdə 

nəzərdə tutulmuş digər xidmətləri göstərir; 

2.2.11. Emitentin sənədsiz qiymətli kağız yazılarının depozitar sistemində düzgün, təhrif 

edilməmiş formada qeydiyyatı və saxlanılmasını, habelə daxili uçot sistemində olan 

məlumatların təhlükəsizliyinin və gizliliyinin qorunmasını təmin edir. 

 

3.  Tərəflərin hüquqları 

3.1. MDM-in depozitar və reyestrsaxlayıcı xidməti üzrə hüquqları: 

3.1.1. Emitentin qiymətli kağızları üzrə depozitar və reyestrsaxlayıcı xidmətini müqavilədə 

qeyd olunan vaxta kimi aparır və xidmətə görə tarif cədvəli ilə müəyyən olunmuş xidmət 

haqqının və gecikdirilmiş günlərin sayına uyğun əlavə məbləğin hesablanmasını dövri olaraq 

davam etdirir;  

3.1.2. Zərurət yarandığı halda Emitentin qiymətli kağız mülkiyətçilərinin reyestrinin 

aparılmasını təmin etməməsi ilə bağlı qanunvericiliyin tələblərinin pozulması barədə Mərkəzi 

Banka məlumat verir;               

3.1.3. Azərbaycan Respublikasının qanunvericiliyi ilə müəyyən olunmuş qaydada məlumatı 

almaq səlahiyyəti verilmiş şəxslərə Emitent və onun qiymətli kağız mülkiyyətçilərinin 

hesablarına dair məlumatları açıqlayır; 

3.1.4. Emitentin səlahiyyətli nümayəndəsinin (rəhbəri və ya rəhbərin etibarnamə üzrə 

nümayəndəsi) rəsmi müraciəti əsasında qiymətli kağız mülkiyyətçilərinin reyestrini onlara 

təqdim edir; 

3.1.5. Müqavilədə qeyd olunan xidmətlərin göstərilməsinə görə xidmət haqqı Tariflərə müvafiq 

olaraq Müqavilənin 4-cü bəndində göstərilmiş qaydada və müddətdə ödənilmədikdə MDM 

Emitentə qiymətli kağız mülkiyyətçilərinin reyestrinin təqdim olunmasından imtina hüququna 

malikdir. 

 

3.2. Emitentin  depozitar və reyestrsaxlayıcı xidməti üzrə hüquqları: 

3.2.1. Tariflərdə nəzərdə tutulmuş haqq müqabilində MDM-in daxili qaydaları ilə müəyyən 

olunmuş əlavə xidmətlərdən istifadə edir; 

3.2.2. Sorğu əsasında Emitentə dair depozitar sistemdə mövcud olan hər hansı bir məlumatı 

MDM-dən əldə edir; 

3.2.3. Bu müqavilədə müəyyən olunmuş öhdəlikləri yerinə yetirməklə qiymətli kağız 

mülkiyyətçilərinin reyestrini MDM-dən əldə edir. 

 

4.  Müqavilə üzrə xidmət haqlarının ödənilməsi və hesablaşmaların aparılması 

4.1. Bu Müqaviləyə uyğun olaraq Emitent Tariflərdə göstərilmiş  xidmət haqqını MDM-in bank 

hesabına köçürür (Tariflər MDM-in rəsmi internet səhifəsində yerləşdirilir); 

4.2. Depozitar sistemində sənədsiz qiymətli kağızların ilkin formalaşdırıldığı tarix xidmətin 

başlama tarixi hesab olunur. Xidmət haqqı hər il üzrə xidmətin başlama tarixindən bir il 

müddətinə hesablanaraq emitent tərəfindən qabaqcadan ödənilir.  

4.2.1. Müqavilə üzrə MDM tərəfindən göstərilən Xidmətlərin başa çatma tarixi aşağıdakı kimi 

müəyyən edilir: 

- Səhmlər üzrə - bütün səhmlərin ləğv edilməsinə dair MDM ilə Emitent arasında imzalanmış 

aktın tarixi; 

- İstiqrazlar üzrə - istiqrazların tədavül müddətinin bitdiyi tarix. 

4.2.2.Tariflərə uyğun olaraq Xidmətlərin göstərilməsi Emitent tərəfindən öhdəliklər yerinə 

yetirilənə kimi dayandırıla bilər. 

4.3. MDM xidmət haqqının ödənilməsi barədə müvafiq sənədləri Emitentə təqdim etdikdən 

sonra xidmət haqqı 10 (on) iş günü ərzində Emitent tərəfindən ödənilir; 

4.4. Növbəti il üçün ödəniş tarixi kimi depozitar sistemində sənədsiz qiymətli kağızların ilkin 

formalaşdığı tarix götürülür və həmin tarixə kimi xidmət haqqı Emitent tərəfindən ödənilir; 

4.5. Emitent Tariflərdə baş vermiş dəyişiklikləri kütləvi informasiya vasitələrində və ya MDM-

in rəsmi internet səhifəsində izləyir. 

4.6. Tariflərdə dəyişiklik olduqda həmin Tariflərə uyğun hesablaşmalar növbəti il üçün ödəniş 

zamanı nəzərə alınır. 

5.  Tərəflərin məsuliyyəti 

5.1. Tərəflər bu Müqavilə üzrə öhdəliklərinin yerinə yetirilməməsi və ya tam yerinə 

yetirilməsinə görə Azərbaycan Respublikasının qüvvədə olan qanunvericiliyinə uyğun olaraq 

məsuliyyət daşıyırlar. 

5.2. Emitent gecikdirilmiş ödənişlərlə bağlı MDM tərəfindən daxil olmuş bildirişlərin vaxtında 

icra olunmamasına görə məsuliyyət daşıyır.  

5.3. Tərəflər bu Müqavilə üzrə öhdəliklərin yerinə yetirilməsi zamanı meydana çıxmış 

mübahisələrin danışıqlar yolu ilə həll olunması üçün tədbirlər görürlər.  

5.4. Mübahisələr danışıqlar yolu ilə tənzimlənmədikdə, həmin mübahisələr Azərbaycan 

Respublikasının qüvvədə olan qanunvericiliyinə uyğun olaraq Azərbaycan Respublikasının 

aidiyyəti məhkəmələrində həll olunur. Mübahisənin həlli ilə bağlı çəkilən bütün xərclər Emitent 

tərəfindən ödənilir. 

 

6.  Müqavilənin qüvvəyə minməsi 

6.1. Müqavilə tərəflər imzalandığı tarixdən qüvvəyə minir. Müqavilənin qüvvəyə mindiyi andan 

etibarən Emitentlə bağlanmış eyni predmetli bütün müqavilələr qüvvədən düşmüş hesab edilir 

(Bu həmin müqavilələr üzrə icra edilməmiş öhdəliklərin yerinə yetirilməsini istisna etmir). 

 

7.  Müqavilənin xitamı 

7.1. Müqavilə üzrə öhdəliklər tam icra olunduqdan və Müqavilənin 4.2.1-ci bəndinə uyğun 

olaraq xidmətin göstərilməsi başa çatdıqdan sonra Emitentin müraciəti əsasında Müqaviləyə 

xitam verilir. 

7.2. Hər-hansı səbəbdən müqaviləyə vaxtından əvvəl xitam verildikdə xitam verilmə tarixi ilə 

növbəti il üçün ödəniş tarixinə kimi olan müddət üçün ödəniş fərqi geri qaytarılmır. 

7.3. Emitentin yenidən təşkili zamanı Emitentin Müqavilənin qüvvədə olduğu müddət ərzində 

yaranmış və Emitent tərəfindən yerinə yetirilməmiş Müqavilə üzrə xidmət haqqının ödənilməsi 

üzrə öhdəlikləri Emitentin hüquqi varisinə keçir. 

 

8.  Fors-major 

8.1. Qarşısıalınmaz qüvvənin yaratdığı hallar (təbii fəlakətlər, hərbi əməliyyatlar, 

qanunvericilikdə dəyişiliklər və s.) nəticəsində bu müqavilə üzrə öhdəliklərin yerinə yetirilməsi 

mümkün olmadıqda, Tərəflər onların yerinə yetirilməməsi üçün məsuliyyət daşımırlar, o şərtlə 

ki, həmin hallar müqavilə üzrə öhdəliklərin yerinə yetirilməsinə bilavasitə təsir etmiş olsun. 

8.2. Bu halda qarşısıalınmaz qüvvənin yaratdığı halların təsirinin müddəti ərzində bu müqavilə 

üzrə öhdəliklərin yerinə yetirilməsi təxirə salınır. 

8.3. Müqavilə üzrə öz öhdəliklərini yerinə yetirə bilməyən Tərəf  bu öhdəliklərin yerinə 

yetirilməsinə mane olan halların başlanması və bitməsi haqqında digər Tərəfi yazılı surətdə 

xəbərdar etməlidir. 

 

9.  Əlavə şərtlər 

9.1. Bu Müqavilə 2 (iki) nüsxədə Azərbaycan dilində tərtib olunmuşdur və hər iki nüsxə 

eyni hüquqi qüvvəyə malik olmaqla biri MDM-də, digəri Emitentdə saxlanılır. 

9.2. Bu Müqavilə üzrə öhdəliklərin yerinə yetirilməsi nəticəsində əldə edilən bütün məlumatlar 

məxfi hesab edilir və qüvvədə olan qanunvericiliklə nəzərdə tutulmuş hallar istisna olmaqla, 

yayılmır və üçüncü şəxslərə verilmir. 

 

10.  Tərəflərin hüquqi ünvanı və rekvizitləri: 

 

 

Azərbaycan Respublikasının                                          

Milli Depozit Mərkəzi:                                                                                 

 

VÖEN: 9900012631 

Ünvanı: AZ1141, Bakı ş., H.B.Zərdabi 2A 

Şokoad Tower 

 

Bank rekvizitləri: 

H/H 

AZ95IBAZ38060019449319509204  

“Azərbaycan Beynəlxalq Bankı 

Mərkəzi filialı”  

VÖEN 9900001881 

Kod: 805722 

M/h: 

AZ03NABZ01350100000000002944 

S.W.I.F.T.:  IBAZAZ2X      

Emitent: 

“__” _____ _________ Cəmiyyəti 

VÖEN: ______________________ 

Hüquqi ünvanı: AZ_____________ 

 

 

 

Bank rekvizitləri: 

H/H ___________ 

 “__________” ASC 

VÖEN __________ 

Kod: ____________ 

M/h:  

S.W.I.F.T. 

 


